Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin M.ª del Carmen Ochoa Canela andreak egindako galderaren erantzuna, Ega ibaian hilik agerturiko karramarroei buruzkoa, Foru Diputazioak emana. Galdera argitaratu zen 2013ko azaroaren 8ko 128. Nafarroako Parlamentuko Aldizkari Ofizialean.

Iruñean, 2013ko abenduaren 2an

Lehendakaria: Alberto Catalán Higueras

ERANTZUNA

Socialistas de Navarra parlamentu-taldeari atxikitako foru parlamentari Mari Carmen Ochoa Canela andreak idatziz erantzuteko galdera egin du Ega ibaian hilik agertu diren karramarroei buruz (8-13-/PES-00180). Hauxe erantzun dio Landa Garapeneko, Ingurumeneko eta Toki Administrazioko kontseilariak:

1.- Zer arrazoirengatik hil dira milaka karramarro Ega ibaian?

Hiltzearen arrazoiak ez daude egiaztatuta oraindik. Nolanahi ere, Foruzaingoa ikerketa egiten ari da.

2.- Nola funtzionatu du karramarro autoktonoa leheneratze aldera Nafarroako Gobernuak taxututako planak?

Karramarro autoktonoa leheneratzeko plana 1996an onetsi zen, espeziea suspertzeko neurriak ahalbidetu nahian. Horrekin batera, xede bererako, karramarro aloktonoen egoera antolatu zen, garai bereko foru dekretu baten bitartez. 

Dekretuak hasieratik eragin positiboa izan zuela erakusten du emaitzak, nahiz eta 2001etik 2008ra bitartean karramarro autoktonoaren zenbait populazioren galera detektatu zen, kanpoko karramarroak hedatu zirelako, funtsean, eragile naturalen eta gizakien erruz. 

Geroztik, egindako lanak pixkanaka emaitzak ekarri ditu eta dagoeneko populazioen kopurua nabarmen hazi da (denboraldi honetako behin betiko datuak falta dira oraindik, eta goranzko joera berretsiko dutela espero da). 

Hona hemen erroldatutako populazioen kopuruak, afanomikosia sartu eta urte batzuk geroago hasita, 1986an:

Urtea
Populazioen kop.

1986
130

1991
55

1995
55

1997
62

1999
70

2001
66

2004
61

2005
53

2006
51

2007
61

2008
60

2009
72

2010
87

2011
95

2012
129

Ondoriozta dezakegu, beraz, leheneratze plana tresna eraginkorra izaten ari dela espeziea suspertzeko, baina zuhur ibili behar da eta gogoan izan suspertzearen dinamika noizbait karramarro aloktonoen hedapenak eragoz dezakeela, karramarro autoktonoaren birkolonizaziorako toki aproposen existentzia baldintzatzen jarraitzen baitute. 

3.- Ikertu al zen zergatik denboraldi honetan hain arrantza gutxi egon den eremu horretan bertan karramarroak hilik agertu diren, aurreko kanpainetan ugaria izanik ere?

Karramarro hilak agertu arte arrantzaleek ez dituzte eremu horretako karramarro-dentsitate txikiak aipatu. Departamentuak ez ditu oraindik jaso karramarro arrantzaren denboraldiko memoriak, arrantzaleen elkarteek igorri behar dizkiotenak. Beraz, ez da inguruabar horren berririk jakin, oraindik ez da hura egiaztatu eta, ondorioz, ez da ikertu.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2013ko azaroaren 28an

